
Kitab otuz ildən artıq liderlik təcrübəsinə əsasən qələmə 
alınıb. Müəllif karyerası boyu əldə etdiyi uğurlarla yana-
şı, öz səhvlərindən də əxz etdiyi fikirləri bölüşür. Onları 
biznes, siyasət, idman, din və hərbi münaqişə sferalarında 
apardığı müşahidələrlə birləşdirərək zənginləşdirir. Liderlik 
qabiliyyəti irsi deyil. O yalnız öyrənilə bilər. Əgər liderliyin 
universal prinsiplərini mənimsəsəniz, siz də dünyanı lərzəyə 
gətirən dahi liderlərdən birinə çevrilərsiniz.

Kitab bir-birindən maraqlı və uğurlu liderlərin real heka
yələrini nəql edir. Beləliklə, sizi məqsədinizə doğru ilham-
landırır. İçinizdə yatan gizli potensialı aşkarlamaqda sizə 
kömək edir. Nəticədə həyat tərzinizi dəyişdirir. Ən əsası, bu 
qaydalar aydın və sadə dildə xarakterizə edilir. Üstəlik, onla-
rın ailədə, cəmiyyətdə, işdə, bir sözlə, istənilən sahədə tətbiqi 
üçün konkret addımlar da təklif olunur.

Qaydaları müfəssəl izah edən hər fəslin sonunda tap-
şırıqlar yer alır. Onları yerinə yetirməklə özünüzü sınaya 
bilərsiniz. 

Bu kitab 1994-cü ildən bəri həmmüəlliflik etdiyim 
Çarli Vetzelə həsr olunub. Birlikdə yüzdən çox kitab 

yaratmışıq və onların hər birində əməkdaşlığımızdan 
zövq almışam. Mən liderlik prinsiplərini 

müəyyənləşdirərək və öyrədərək başqalarına dəyər 
verməyə çalışarkən, siz – Çarli, mənə və səylərimə dəyər 

əlavə etmisiniz. Bir söz ustası kimi fikirləriniz və 
bacarıqlarınız milyonlarla oxucu tərəfindən 

bəyənilib. Nəticədə, hədsiz sayda insana yaxın 
çevrəmdəki hər kəsdən daha çox təsir göstərmisiniz. 

Bunun üçün sizə təşəkkür edirəm. 

Stiven R.Kovi tərəfindən
•

10 İllİk yubİley buraxilişina 
ön söz

Con Maksvell məndən “Liderliyin 21 inkarolunmaz 
qanunu” kitabının 10 illik yubiley buraxılışı üçün 

ön söz yazmağı xahiş edəndə, şərəf hissi keçirdim və bu 
təklif məndə maraq doğurdu. Son 20 il ərzində Con və mən 
məruzəçilik və naşirlik sahəsində paralel yollardan keçmişik. 
Bu illər ərzində hər ikimizi “liderlik mütəxəssisi” adlandırıb-
lar. İkimiz də bir-birimizin işinə bələdik və qarşılıqlı hörmət 
bəsləyirik. İnsanlara çatdırmaq istədiyimiz mesaj arasında 
oxşarlıq olsa da, nadir hallarda eyni auditoriyaya müraciət 
edirik. Beləliklə, bu kitabı tövsiyə etmək mənə imkan verir ki, 
Con Maksvellini və onun təlimini hələ də onun əsərləri ilə ta-
nış  olmayan auditoriyamın üzvlərinə təqdim edim. “Liderli-
yin 21 inkarolunmaz qanunu”nun bu yeni və təkmilləşdirilmiş 
versiyasından daha yaxşı hansı kitabı tövsiyə etmək olar? Bu, 
onun tədrisi və həyatı üçün bir növ manifest rolunu oynayır. 
Bu kitabı tədqiq edin və Con Maksvelli onun liderlik fəlsəfəsi 

ilə yanaşı şəxsiyyət olaraq da tanımış olacaqsınız. “21 qanun” 
ilk dəfə 1998-ci ildə nəşr olunanda, bu qanunların nə qədər 
əlverişli və rahat tətbiq oluna biləcəyini dərhal sezmişdim. 
Bu gün hələ də həmin qanunlar öz praktikliyini qoruyub 
saxlayır. 30 ildən çoxdur ki, Con Maksvell kommunikator 
kimi şöhrət qazanıb. Özünün də dediyi kimi kommunikator-
lar “mürəkkəb olanı sadələşdirirlər”. Bu kitab liderliyin məxfi 
araşdırmasından daha çox əsas təlimat kitabçasına bənzəyir. 
Kitabın hər fəslində siz sözügedən qanuna əməl edən, yaxud 
əməl etməyən şəxsiyyətlərlə tanış olacaqsınız. Qanunun özü 
aydın və sadə şəkildə xarakterizə edilib. Ən əsası Con sizə 
bu qanunları ofisinizdə, cəmiyyətdə, ailədə və ya kilsədə 
liderliyə tətbiq etmək üçün konkret addımlar təklif edəcək. 

Con mənə “21 qanun”u ilk dəfə qələmə alındığından 
bu yana qazandığı təcrübələrini də yeni nəşrə daxil etmək 
fürsətindən həyəcanlandığını bildirdi. Mən onun nə demək 
istədiyini başa düşürəm. Liderlik sabit olmur, gəlin razılaşaq 
ki, onun haqqında yazılan kitablar da bu tərzdə olmamalı-
dır. Güman edirəm ki, kitabın yenilənmiş nəşri sələfindən daha 
böyük təsir gücünə malik olacaq. Qanunlar müasir dövrə uy-
ğunlaşdırılaraq təzələnib, illüstrasiyalar yaxşılaşdırılıb, tətbiqlər 
təkmilləşdirilib. Təməl liderlik konsepsiyaları isə məğzini 
itirməyib; əksinə, yeni nəsil liderlər üçün təzələnib. Orijinal 
nəşr nə qədər yaxşı olsa da, yeni buraxılış ondan da yaxşıdır.

Əgər “Liderliyin inkarolunmaz 21 qanunu” sizin üçün 
yenidirsə, icazənizlə bildirim ki, bu kitab sizin çox xoşunu-
za gələcək. O, sizin həyat tərzinizi və rəhbərlik yolunuzu 
dəyişdirəcək. Kitabı oxuduqca ruhlanacaq, liderlik bacarığı-
nızı artırmış olacaqsınız. Orijinal kitabla tanışsınızsa, bu yeni 


